
Rumıniya xarici siyasət sahəsində 
beynəlxalq qurumlar qarşısında üzərinə 
götürdüyü öhdəlikləri həmişə hörmətlə 
yerinə yetirir. Bu ölkə, eyni zamanda 
nəinki mənsub olduğu regionun, həm 
də ondan kənarda yerləşən ölkələrin də 
iqtisad inteqrasiya prosesinin gücləndi-
rilməsinə çalışır və bu sahədə öz töhfələ-
rini də verir. Rəsmi Buxarest Gürcüstan, 
Ukrayna və Türkiyənin Avropa Birliyinə 
qoşulmaq istəklərini dəstəkləyir. Rumın 
hökuməti ortaq tarixi keçmişə malik 
olduğu qonşu Moldova ilə münasibətlə-
rin inkişafına böyük diqqət yetirir. Rəy 
sorğusuna görə, Rumıniyanın “ən yaxşı 
dostu” Moldova Respublikasıdır, ardın-
ca digər ölkələr, xüsusilə Azərbaycan 
gəlir.

Çoxtərəfliliyə, kollektiv təhlükəsiz-
liyə və demokratik dəyərlərə üstünlük 
verən Rumıniya hökuməti Qara Də-
niz İqtisadi Əməkdaşlıq Təşkilatı kimi 
təşəbbüslər vasitəsilə regional əməkdaş-
lığı təşviq edərkən, Ukrayna, Moldova, 
Macarıstan və Bolqarıstan da daxil ol-
maqla qonşu dövlətlərlə aktiv diplomatik 
münasibətlər saxlayır və onu dönmədən 
inkişaf etdirir. Rumıniyanın Avropa İtti-
faqı və NATO daxilində rolunun və nü-
fuzunun gücləndirilməsi, eləcə də ABŞ 
ilə strateji tərəfdaşlığın gücləndirilməsi 
və genişləndirilməsi bu ölkənin xarici si-
yasətinin “strateji konseptual üçlüyünü” 
təşkil edən beynəlxalq fəaliyyətinin əsas 
sütunları olaraq qalır.

Azərbaycan ilə Rumıniya arasın-
dakı münasibətlərin əsrlərcə yaşı var, 
tarixin dərinliklərinə gedib çıxır.  İki 
ölkə arasında əməkdaşlığın tarixi kökləri 
XV əsrə gedib çıxır, o vaxt Ağqoyunlu 
hökmdarı Uzun Həsən ilə Moldova kn-
yazı Böyük Ştefan arasında müttəfiqlik 
haqqında müqavilə bağlanmışdı. gtən 
əsrin əvvəllərində əfsanəvi azərbaycanlı 
general  S.Mehmandarov Rumıniya orde-
ni ilə təltif edilmişdi. 

Rumıniya Azərbaycanın dövlət 
müstəqilliyini 11 dekabr 1991-ci ildə 
rəsmi şəkildə tanıyan ikinci ölkə (Tür-
kiyədən sonra), Avropa İttifaqına üzv 
dövlətlərin arasında isə ilk ölkə oldu. 
İki ölkə arasında diplomatik əlaqələr 19 
iyun 1992-ci il tarixində yaradıldı. Ru-
mıniyanın Azərbaycan Respublikasında-
kı Səfirliyi 3 noyabr 1998-ci il tarixində 
açılmışdır. Azərbaycanın Rumıniyadakı 
səfirliyi isə 21 may 2001-ci ildə açıl-
mışdır. İki ölkə arasında 2009-cu ilin 
sentyabrından etibarən inkişaf edən stra-
teji tərəfdaşlıq münasibətləri qurulub. 
O dövrdən bəri Avropa İttifaqı və NA-
TO-nun üzvü kimi Rumıniya Azərbay-
canın Avroatlantik strukturlarına daha 
da inteqrasiyası üçün ciddi səylər göstər-
məkdə davam edir. Bu Balkan ölkəsi 
beynəlxalq təşkilatlarda Azərbaycanı 
ardıcıl olaraq dəstəkləyib və onun ərazi 
bütövlüyünü daima müdafiə edib. 

Rumıniya və Azərbaycan arasın-
da münasibətlərin hüquqi bazasını iki 
dövlət arasında imzalanmış 60-dan çox 
sənəd, o cümlədən dostluq münasibətləri 
və əməkdaşlıq haqqında, eləcə də müda-
fiə sahəsində və informasiya mübadilə-
si haqqında müqavilə və  sazişlər təşkil 
edir.

Azərbaycan ilə Rumıniya arasındakı 
münasibətlər enerji, nəqliyyat və siyasi 
sahələrdə inkişaf edən strateji tərəfdaş-
lıq kimi xarakterizə olunur. Rumıniya 
Azərbaycana Xəzər dənizinə açılan qapı, 
Azərbaycan isə Rumıniyaya Qara dəniz-
də Avropaya yol açan mühüm tərəfdaş 
kimi baxır. Bu əməkdaşlıq iqtisadi, mə-
dəni və parlamentlərarası əlaqələri, eləcə 
də Azərbaycan qazının Avropa bazarına 
tədarükü və Qara dəniz sualtı yaşıl enerji 
elektrik kabeli layihəsində iştirak kimi 
birgə layihələri əhatə edir.  

Hazırda Azərbaycan ilə Rumıniya 
dost və tərəfdaş ölkələrdir. glkələrimiz 
arasında yüksək səviyyəli siyasi dialoq 
fəal şəkildə davam edir. Həmçinin Stra-
teji Tərəfdaşlığa dair iki mühüm sənəd 
imzalanmışdır.

2024-cü il dekabrın 9-da Prezident 
 İlham Əliyev Azərbaycan, Gürcüstan, 
Rumıniya və Macarıstan arasında stra-
teji tərəfdaşlıq müqaviləsində dəyişiklik 
edilməsi barədə protokolu təsdiqlədi. 
Qeyd edək ki, Azərbaycan Respublika-
sı, Gürcüstan, Rumıniya və Macarıstan 
hökumətləri arasında Yaşıl Enerjinin 
İnkişafı və Transferi Sahəsində Strateji 
Tərəfdaşlıq haqqında Saziş 17 dekabr 
2022-ci ildə Buxarestdə imzalanmışdı.

Xüsusilə parlamentlərarası əlaqələr 
də daxil olmaqla, müxtəlif sahələrdə 
əməkdaşlıq inkişaf edir. Əlbəttə ki, keçi-
rilən görüşlərdə qarşılıqlı münasibətlərin 
inkişaf etdirilməsi ilə yanaşı, regional 
əməkdaşlıq və dinc–yanaşı yaşamaq 
məsələləri müzakirə olunur. Belə ki, 
ikitərəfli münasibətlərin inkişafında par-
lamentlərarası əlaqələrin, həmçinin bey-
nəlxalq parlament təsisatlarında əmək-
daşlığın əhəmiyyəti böyükdür. 

Bu il oktyabrın 28-də Milli Məcli-
sin sədri Sahibə Qafarova Azərbaycan 
Respublikası Konstitusiyasının 30-cu 

ildönümünə həsr olunmuş Beynəlxalq 
Parlament Konfransında iştirak etmək 
üçün ölkəmizdə səfərdə olan Rumıniya 
Parlamenti Senatının sədri Mirça Abru-
dean ilə görüşüb. Görüşdə Azərbaycan 
ilə Rumıniya arasında strateji tərəfdaşlı-
ğın uğurla inkişaf etdiyi vurğulandı.

Hüquq–mühafizə orqanları arasında 
əlaqələr də inkişaf edir. Cari il noyabrın 
23-də Azərbaycan Respublikasının Baş 
prokuroru K.Əliyevin başçılıq etdiyi 
nümayəndə heyəti rumıniyalı həmkarı  
A.Florentsanın dəvəti ilə Buxarestdə iş-
güzar səfərdə oldu. Onların arasında mü-
vafiq razılaşmalar əldə edildi.  

İki ölkə arasında əməkdaşlığın daha 
da inkişaf etdirilməsi üçün geniş imkan-
lar mövcuddur. İkitərəfli və çoxtərəf-
li layihələrdə iştirak sahəsində hər iki 
ölkənin uğurlu addımlarını qeyd etmək 
olar. Azərbaycan, Rumıniya, Gürcüstan 
və Macarıstanın iştirakı ilə Qara dənizin 
dibi ilə elektrik kabel xəttinin çəkilməsi 
layihəsi miqyaslı əməkdaşlıqdan xəbər 
verir. Bu layihə yuxarıda adları çəkilən 
ölkələrin hökumətləri arasında imzalan-
mış, “yaşıl enerji”nin inkişafı və ötürül-
məsi sahəsində strateji tərəfdaşlığa dair 
saziş çərçivəsində həyata keçirilir. 

Neft və qaz sənayesində zəngin 
ənənələri və bu sahədə yüksək elmi po-
tensialı olan Rumıniya enerji sektorunda 
Azərbaycanla əlaqələri inkişaf etdirmək 
və bununla da Xəzər və Qara dəniz regi-
onlarının daha da yaxınlaşmasına kömək 
etmək niyyətindədir.

Energetika sahəsində əməkdaşlıq 
getdikcə daha aktual əhəmiyyət kəsb 
edir. Bunun həm Azərbaycanın, həm də 
Mərkəzi Asiya regionu dövlətlərinin bər-
paolunan enerji resurslarının Avropa ba-
zarlarına çıxarılması baxımından xüsusi 
əhəmiyyəti var. Həmçinin Rumıniya və 
Azərbaycan bir-birinin enerji sektorla-
rına investisiya qoyublar. İnvestisiyalar 
və bir sıra mühüm layihələrin həyata 
keçirilməsi sahəsində səmərəli əməkdaş-
lıq inkişaf etdirilir. Bunlardan bəziləri, 
məsələn, Bakı dəniz limanından Gürcüs-
tan və Qara dəniz vasitəsilə Rumıniyaya 
enerji kabeli çəkilməsi kimi layihələr 
artıq Avropa İttifaqı və digər beynəlxalq 
maliyyə qurumları tərəfindən maliy-
yələşdirilmək üzrədir. 

Rumıniya və Azərbaycanda Xəzər 
dənizinin sahil zonalarında, Qara dəni-
zin sahilboyu zonalarında külək enerjisi 
kimi “yaşıl enerji” tutumunu artırmaqla 
və “yaşıl enerji” ilə bağlı bütün sahələrə 
investisiya qoymaqla əməkdaşlıq etməyi 
nəzərdə tutur. Belə bir şəraitdə 2025-ci il 
aprelin 3-də Azərbaycan Enerji Tənzim-
ləmə Agentliyi və Rumıniya Milli Enerji 
Tənzimləmə Agentliyi enerji tənzim-
lənməsi sahəsində əməkdaşlıq haqqında 
niyyət memorandumu imzalayıblar. Me-
morandum iki qurum arasında elektrik 
enerjisi, bərpaolunan enerji mənbələri, 
təbii qaz, yaşıl hidrogen və enerji infrast-
rukturu sahələrində əməkdaşlığı inkişaf 
etdirməyi hədəfləyir.

Hazırda Dövlət Neft Şirkəti və 
Romqaz arasında Azərbaycandan 
Rumıniyaya qazın təchizatı barədə 
müqavilə imzalanmışdır. Azərbaycan 
qazının Rumıniyaya, o cümlədən Yuna-
nıstan-Bolqarıstan birləşdirici kəməri 
vasitəsilə tədarükü başlayıb. Azərbaycan 
şirkəti SOCAR Rumıniyada 80 yanacaq-
doldurma məntəqələri və bir neçə ya-
nacaqsaxlama məntəqələri şəbəkəsi ilə 
təmsil olunur. 

gtən ilin aprelində Bakıda Azərbay-
can və Rumıniya hökumətləri arasında 
ticarət, iqtisadi əlaqələr və elmi-texni-
ki əməkdaşlıq üzrə birgə komissiyanın 
8-ci iclasının yekunlarına dair protokol 
imzalandı. Həmçinin baytarlıq və qida 
təhlükəsizliyi sahəsində əməkdaşlıq 
haqqında anlaşma memorandumları da 
imzalandı.

Azərbaycan və Rumıniya bu il 
noyabrın 17-də informasiya və kom-
munikasiya texnologiyaları sahəsində 
Anlaşma Memorandumu imzalayıblar. 

Memorandum qarşılıqlı təcrübə müba-
diləsinin genişləndirilməsini, eləcə də 
birgə layihələrin və təhsil proqramları-
nın həyata keçirilməsini nəzərdə tutur. 
Müzakirə olunan prioritet sahələr arasın-
da xidmətlərin keyfiyyətinin artırılması, 
istehlakçıların hüquqlarının qorunması, 
rəqəmsal transformasiya və innovativ 
həllərin tənzimlənməsi məsələləri də yer 
alıb. 

Hesablamalara görə, Rumıniyada 
Azərbaycan səfirliyinin açılmasından 
bu günədək ticarət dövriyyəsi 25 dəfə 
artıb. Bu ilin yanvar-oktyabr aylarında 
Azərbaycan Rumıniyaya 475,9 milyon 
dollar dəyərində 869,6 min ton xam neft 
və bitumlu süxurlardan əldə edilən neft 
məhsulları ixrac edib. 2024-cü ilin eyni 
dövrü ilə müqayisədə göstərici dəyər 
baxımından 125,1 milyon dollar və ya 
35,7 faiz, həcm baxımından isə 283,9 
min ton və ya 48,5 faiz artıb. Nəzərdən 
keçirilən dövrdə Rumıniya Azərbayca-
nın neft və neft məhsulları ixrac etdiyi 
ölkələr arasında 5-ci yerdə qərar tutub. 
Əlavə edək ki, 2025-ci ilin yanvar-okt-
yabr aylarında Azərbaycan 10,9 milyard 
dollardan çox dəyərində təxminən 20,8 
milyon ton xam neft və neft məhsulları 
ixrac edib.

Tərəflər nəqliyyat və logistika sahə-
sində əlaqələri yüksək qiymətləndirirlər. 
Azərbaycan və Xəzər dənizi Rumıniya 
tərəfindən mühüm nəqliyyat və logistika 
qapıları hesab olunur. Bu gün Rumıniya 
Azərbaycan üçün Avropaya açılan qapı-
dır, desək, yanılmarıq.

Mədəni və humanitar əlaqələrin inki-
şafı üçün də əlverişli şərait mövcuddur.  
Münasibətlər, məsələn, media təşəb-
büsləri vasitəsilə humanitar sahədə də 
möhkəmləndirilir. İki ölkə təhsil və elm 
ocaqları arasında əlaqələr mövcuddur. 
Azərbaycan Dillər Universiteti, Azər-
baycan Milli Elmlər Akademiyasının ay-
rı-ayrı şöbələrinin Rumıniyanın müvafiq 
universitetləri ilə əməkdaşlığı mövcud-
dur. Həmçinin Yassı Universitetində 
Azərbaycan Multikulturalizm Mərkəzi 
fəaliyyət göstərir. 

Buxarest şəhərinin mərkəzində Tey 
parkında ümummilli lider Heydər Əli-
yevin abidəsi ucalır. Eyni zamanda, 
Bakının Binəqədi rayonunda ucaldılmış 
dünya şöhrətli böyük rumın musiqiçi-
si, skripkaçı, bəstəkar və dirijoru Corc 
Eneskunun abidəsi şəhər sakinlərinin 
zövqünü oxşayır. 

Müstəqillik illərində “Kitabi-Dədə 
Qorqud” dastanı, Azərbaycan poeziyası-
nın klassiki Füzulinin əsərləri, “Leyli və 
Məcnun” poeması və s.  kimi Azərbaycan 
ədəbiyyatının bir sıra tərcümələri rumın 
dilində nəşr olunması ilə yanaşı, 2022-ci 
ildən başlayaraq, Rumıniyanın Bakıdakı 
Səfirliyi ilə Azərbaycan Respublikası 
Yazıçılar Birliyi arasında əməkdaşlıq 
layihələri çərçivəsində Rumıniyanın sə-
firi, Azərbaycan xalqına və onun mədə-
niyyətinə böyük hörmət bəsləyən Vasile 
Soare və yorulmaq bilməyən şair Səlim 
Babullaoğlunun koordinasiyası ilə rumı-
niyalıların milli şairi Mihai Eminesku, 
hazırda yaşayan son böyük klassik şair 
Ana Blandiana və digər rumın şair və 
nasirlərinin əsərləri Azərbaycan dilinə 
tərcümə olunub. 

Vurğulamaq olar ki, strateji tərəfdaş-
lıq çərçivəsində əməkdaşlıq üçün hər iki 
ölkənin hələ istifadə olunmamış potensi-
al imkanları çoxdur. Qarşılıqlı inteqrasi-
ya prosesinin gücləndirilməsi, ikitərəfli 
və çoxtərəfli iqtisadi və enerji layihələ-
rinin həyata keçirilməsi nəticəsində bu 
imkanların tam reallaşdırılması üçün 
münbit zəmin yaranacaqdır. Tam əmin-
liklə deyə bilərik ki, Cənubi Qafqazda və 
Cənub-Şərqi və Mərkəzi Avropada hərbi 
münaqişələrin tamamilə aradan qaldırıl-
masından sonra Azərbaycan-Rumıniya 
strateji tərəfdaşlığı yeni mərhələyə yük-
sələcəkdir!

Atamoğlan MƏMMƏDLİ,  
BDU-nun dosenti   

Rumıniya–Azərbaycan strateji 
münasibətləri yeni mərhələdə

Ulu öndərin liderlik timsalı 
gənclərimizə yüksəliş örnəyidir   

“Ulu öndər Heydər Əliyev bütün şüurlu həyatını doğma Azərbaycanın inkişaf və 
tərəqqisinə həsr etmişdir. Dahi siyasətçi xalqının taleyinin ən ağır anlarında böyük 
xilaskarlıq missiyası yerinə yetirən görkəmli dövlət xadimidir. Zərrə qədər şübhə 
yoxdur ki, qədirbilən Azərbaycan xalqı öz dahi oğlunun möhtəşəm xidmətlərini heç 
vaxt unutmayacaq, Azərbaycanın parlaq gələcəyinə xidmət edən ideyalarına sadiq 
qalacaq”. 

Bu sözləri bizimlə söhbəti zamanı ixtisas-
ca Murnalist olan, əmək fəaliyyətinə Quba ra-
diosunda başlayıb,  sonrakı illərdə rayonun 
rəhbər orqanlarında çalışmış, xeyli müddət 
Qubada Heydər Əliyev Mərkəzinə rəhbərlik 
etmiş, hazırda Azərbaycan Dövlət PedaqoMi 
Universitetinin Quba filialının baş müəllimi 
olan Elza Orucova söylədi. Sonra dərin qü-
rur və həyəcanla sözünə davam edərək ürə-
yindən dilinə axan fikir və düşüncələrini belə 
ifadə etdi: 

– Heydər Əliyev Azərbaycanın dünyaya 
bəxş etdiyi nadir simalardan biridir. Belə dahi 
siyasətçilər bəlkə də dünyada yüz ildən, min 
ildən bir doğulur. Ulu öndərin adı və parlaq 
əməlləri təkcə ölkəmizin deyil, bütün Türk 
dünyası tarixinin şanlı salnaməsinə qızıl hərf-
lərlə yazılmışdır. hmummilli lider dərin zəkası, 
yüksək dövlətçilik təfəkkürü ilə ictimai-siyasi 
hadisələri düzgün məcraya yönəltməyi baca-
ran görkəmli tarixi şəxsiyyət idi. Onun yüksək 
idarəçilik məharəti dünya siyasətçilərini daim 
heyrətə gətirir. 

Bəli, Heydər Əliyevin xalqımız qarşısın-
dakı xidmətləri misilsizdir. O, xalqımızın  ən 
ağır, gərgin, taleyüklü məqamlarında müstəqil 
Azərbaycan dövlətini qoruyub saxlaya bilmiş, 
azadlığımızı, istiqlalımızı möhkəmləndirərək, 
bugünkü və gələcək nəsillərinə ərməğan qoyub 
getmişdir. Azərbaycan xalqı bu qiymətli  mirası 
göz bəbəyi kimi qorumağa borcludur və buna 
hazırdır. 

– Tələbə olarkən sizə Ulu öndəri həyat-
da yaxından görmək və müdrik tövsiyələrini 
dinləmək kimi xoşbəxtlik nəsib olub. 

– 1970-ci illərin əvvəllərində mən Azər-
baycan Dövlət Universitetinin (hazırkı BDU) 
jurnalistika fakültəsində təhsil alırdım. Univer-
sitet bir qrup tələbəni öz hesabına Azərbaycan 
Dövlət Filarmoniyasının simfonik konsertini 
dinləməyə göndərmişdi. Həmin tələbələrin ara-
sında mən də vardım.  

Etiraf etmək lazımdır ki, həyatımda ilk dəfə 
simfonik orkestrin çıxışını dinləyirdim. Zalda 
kimsə dedi ki, respublikanın rəhbəri Heydər 
Əliyev də tamaşaçıların arasındadır. Bunu eşi-
dib özümüzü tamam yığışdırdıq və diqqətlə 
konserti dinləməyə başladıq.  

Fasilə zamanı Ulu öndər biz gənclərə yaxın-
laşdı, harada və necə oxumağımızla maraqlan-
dı. Dinlədiyimiz əsər haqqında soruşdu, bəzi 
bilgilər verdi, biz də öz fikirlərimizi söylədik. 
Hiss etdim ki, cavablarımızdan razı qaldı, gü-
lümsəyərək əlimizi sıxdı.

O vaxt dahi rəhbərin nə üçün gülümsədi-
yini dərindən anlamamışdım. Sonradan bildim 
ki, filormoniyada bu qəbildən olan simfonik 
konsertlər məhz Heydər Əliyevin təşəbbüsü ilə 
təşkil olunur. O illərdə ziyalı və tələbələr də bu 
konsertlərə cəlb olunurdular.  

– Keçmiş Murnalist olaraq, siz də şahidsi-
niz ki, Ulu öndər Azərbaycanın hər bir böl-
gəsi kimi, Qubanın da iqtisadi, sosial, mədəni 
inkişafına böyük diqqət və qayğı göstərib. 

– Heydər Əliyevin Azərbaycana rəhbərlik 
etdiyi 1970-ci illərdə ölkənin hər yerində böyük 
yüksəliş mərhələsi başlanmışdı. Təkcə paytaxt-
da deyil, o vaxta qədər ictimai-siyasi, iqtisadi 
və mədəni həyatını süstlük və ətalət bürüyən 
bölgələrin həyatında da ciddi, müsbət dəyişik-
liklər baş verirdi. Bu, Qubada da açıq-aşkar hiss 
olunurdu. 

Heydər Əliyev hər dəfə Quba rayonuna 
səfər edərkən, rayon ictimaiyyətinin nümayən-
dələri, qabaqcıl əmək kollektivləri ilə görüşər-
di. Bu görüşlər  zamanı hmummilli lider Qu-
banın tarixi, əsrarəngiz təbiəti, fədakar zəhmət 
adamları barədə  dəyərli fikirlər söyləyib. 
Bütün bunlar yerli sakinlərdə sonsuz iftixar 
və qürur hissi yaradırdı, onları daha yaxşı iş-
ləməyə həvəsləndirərdi.  

Xatırlatmaq istərdim ki, 1970-ci illərdə 
Heydər Əliyevin təşəbbüsü ilə respublikamızda 
bağçılığın inkişaf etdirilməsi ilə bağlı 3 qərar 
qəbul edilmişdir. Məhz həmin mühüm sənəd-
lərə uyğun olaraq Quba rayonunda 15 min hek-
tar intensiv meyvə bağı salınmışdır. Meyvəçilik 
bu gün rayon iqtisadiyyatının əsasını təşkil edir. 
Heydər Əliyevin göstərişi ilə salınmış meyvə 
bağları qubalıların çörək ağacı sayılır. 

Heydər Əliyevin tapşırığı ilə Qubaya təbii 
qaz xətti çəkilmişdi. Qırızdəhnə kəndindən ra-
yon mərkəzinə bulaq suyunun çəkilişi də uğurla 

həyata keçirilmişdi. Rayonda bir sıra ümumtəh-
sil məktəbləri, konserv zavodları, digər emal 
müəssisələri, doğum evi, mədəniyyət evləri ti-
kilərək istifadəyə verilmişdi. Bunların hamısını 
bir-bir sadalasaq, böyük bir siyahı alınar. 

– Belə bir fikir var ki, 1980-ci illərin 
sonlarında Heydər Əliyev Azərbaycana rəh-
bərlik etsəydi, Qarabağımız əldən getməz, 
xalqımız 30 illik ümummilli faciəyə düçar 
olmazdı. 

– Əlbəttə, elədir. Əgər Azərbaycanın məkr-
li düşmənləri Kremldə xain Qorbaçovun əli ilə 
Heydər Əliyevi siyasi hakimiyyətdən uzaqlaş-
dırmağa nail olmasaydılar, Azərbaycan xalqı 
sonrakı illərdə bu ağır fəlakət və məhrumiy-
yətlərlə üzləşməzdi. Amma qeyd etmək lazım-
dır ki, xalqımızın dahi oğlu o dövrdə böyük 
siyasətdən kənarlaşdırılsa belə, həyatından çox 
sevdiyi xalqının daim yanında olmuşdur. 1990-
cı ilin 20 Yanvarında, eləcə də də sonrakı çətin 
dönəmlərdə Heydər Əliyev hər zaman xalqı ilə 
bir yerdə olmuşdur. 

Azərbaycan xalqı müdrik xalqdır. Xalq 
1993-cü ilin iyununda yenidən hakimiyyət sü-
kanını öz dahi oğluna etibar etdi. Heydər Əli-
yevin qətiyyəti və zəngin təcrübəsi sayəsində 
xaos burulğanında boğulan ölkədə sabitlik 
bərpa olundu. Milli dövlətçilik quruculuğu baş-
landı. Bütün bunlar titanik səylər tələb edirdi. 
Bu şərəfli missiyanın öhdəsindən yalnız Heydər 
Əliyev kimi cahanşümul siyasətçi gələ bilərdi!  

Ulu öndər 1998-ci ilin sentyabrında ölkədə 
keçirilən prezident seçkiləri ərəfəsində növbə-
ti dəfə Qubaya gəldi və əhali ilə geniş görüş-
lər keçirdi. Mən Yeni Azərbaycan Partiyasının 
fəalı kimi həmin görüşlərdə, onların təşkil 
olunmasında fəal iştirak etmişəm. Yadımda-
dır, hamının simasında bir bəxtəvər ifadə var-
dı. Qubalıların Ulu öndərə sevgisi, həqiqətən, 
sonsuzdur. 

– Yeri gəlmişkən, elə həmin ilin sentyab-
rında Bakıda Azərbaycan qadınlarının I 
qurultayı keçirilib. Siz qurultay iştirakçısı 
olubsunuz. Təəssüratlarını bilmək istərdik. 

– Azərbaycan qadınlarının birinci qurulta-
yında Ulu öndər proqram xarakterli tarixi nitq 
söylədi. Qadınlarımızın həyatın bütün sahələ-
rindəki yüksək fədakar əməyini yüksək qiymət-
ləndirdi, onları daha fəal iştirak etməyə səslədi. 

Heydər Əliyev təkcə böyük siyasətçi de-
yildi, həm də son dərəcə xeyirxah ürək sahibi 
idi. Hər bir Azərbaycan vətəndaşına, eləcə də 
xanımına xüsusi diqqət və qayğı göstərməyi 
özünə borc bilirdi. Qurultayda hər bir rayonun 
nümayəndə heyəti, eləcə də Quba rayonundan 
olan xanımlarla yadigar şəkil çəkdirdi. O xoş-
bəxt anlar qəlbimizdə əbədi həkk olunub.

– Elza xanım, siz son illər pedaqoMi sahədə 
çalışırsınız. Demək olar ki, hər gün tələbələr-
lə universitet auditoriyalarında ünsiyyətdə 
olursunuz. Rayonda gənclərin Ulu öndərin 
siyasi və ideya irsini dərindən öyrənmələri 
üçün hansı işlər görülür"

– Heydər Əliyev zəngin irsinin uşaq, ye-
niyetmə və gənclər arasında geniş təbliği son 
dərəcə vacibdir. Mən ADPU-nun Quba filia-
lında “Heydər Əliyev və Azərbaycan təhsilinin 
inkişafı” fənnindən dərs deyirəm. Mühazirə və 
seminarlarda belə bir fikri xüsusi vurğulayıram 
ki, Ulu öndərin zəngin ideya irsi Azərbaycan 
gəncləri üçün mayak rolunu oynayır. 

Gənclərimiz Ulu öndərin parlaq şəxsiyyə-
tinə, mənalı həyat yoluna dərin maraq göstə-
rirlər. Onlar həyat və fəaliyyətlərində bu böyük 
şəxsiyyətdən nümunə götürməyə çalışırlar. 
Başa düşürlər ki, Vətəni sevmək hələ azdır, 
xalqa və dövlətə sədaqətlə xidmət etmək, hər 
yerdə başını uca etmək lazımdır. Bunun üçün 
də Heydər Əliyev örnəyi var! 

Nə qədər Azərbaycan var, bir o qədər də 
Heydər Əliyevin ölməz ideyaları yaşayacaq. 
Bizim borcumuz bu görkəmli tarixi şəxsiyyə-
tin yüksək idarəçilik və təşkilatçılıq ənənələrini 
əbədi yaşatmaqdır. Bunun üçün Ulu öndərin ən 
layiqli davamçısı, Müzə൵ər Ali Baş Koman-
dan, Prezident İlham Əliyevin ətrafında bundan 
sonra da sıx birləşməliyik. Bunu Azərbaycan 
naminə, xalqımızın parlaq gələcəyi naminə et-
məliyik! 

Söhbəti qələmə aldı�  
Məsaim ABDULLAYEV  

